
 

 

 

 

ᓴᖅᑭᑲᐅᑎᒋᒋᐊᓕᒃ 

ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᑦ ᑐᒃᓯᕋᕈᑎᒃᓴᓂᒃ ᒪᑐᐃᖅᓯᔪᑦ  

ᐊᔪᕈᓐᓃᖅᑕᐅᕙᒃᑐᓄᑦ ᐃᖅᑲᓇᐃᔮᒥᒡᓗ ᓯᕗᒻᒧᐊᒃᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᒃᑲᓐᓂᕐᓂᕐᒧᑦ ᑐᓐᓂᖅᑯᑕᐅᕙᒃᑐᑦ 

ᐃᖃᓗᐃᑦ, ᓄᓇᕗᒥ - ᐋᒡᒌᓯ 19, 2026 - ᓄᓇᕗᑦ ᑐᙵᕕᒃᑯᑦ ᐃᑲᔫᑎᒃᓴᓕᕆᔨᒃᑯᑦ (NTF) ᑐᒃᓯᕋᐅᑎᓂᒃ 

ᐱᔪᓐᓇᓕᕐᒥᖕᒪᑕ ᐊᔪᕈᓐᓃᖅᑕᐅᕙᒃᑐᓄᑦ ᐃᖅᑲᓇᐃᔮᒥᒡᓗ ᓯᕗᒻᒧᐊᒃᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᑲᓐᓂᓂᕐᒧᑦ 

ᑐᓐᓂᖅᑯᑕᐅᕙᒃᑐᑦ, ᐃᓄᖕᓂᑦ ᐃᑲᔪᖅᑐᐃᓂᖅ ᐱᓕᒻᒪᒃᓴᕈᒪᔪᓂᒃ ᐃᓕᓐᓂᐊᕈᒪᔪᓂᒡᓗ 

ᐃᖅᑲᓇᐃᔮᖅᑖᖅᑎᑦᓯᓂᐊᖅᑐᓂᒃ ᐱᓕᕆᐊᒃᓴᖃᕐᓂᕐᒧᓪᓗ. 

ᑐᓐᓂᖅᑯᑕᐅᕙᒃᑐᖅ ᑐᓂᓯᔪᖅ $1,500-ᓂᒃ ᑐᓂᔭᐅᔪᒧᑦ ᐃᓕᓴᕆᔭᐅᔪᒧᓪᓗ ᐱᓕᕆᐊᖑᔪᓄᑦ ᐊᑯᓂᐅᑎᒋᓂᖃᖅᑐᓂᒃ 

ᑎᓴᒪᓂᒃ ᐱᓇᓱᐊᕈᓯᕐᓂᒃ ᐊᑯᓂᐅᓂᖅᓴᕐᓘᓐᓃᑦ ᐱᓕᒻᒪᒃᓴᖅᑐᓂᒃ, ᐃᖅᑲᓇᐃᔭᕆᐅᖅᓴᔪᓂᒃ 

ᐃᓕᓐᓂᐊᖅᑕᖏᓐᓂᒡᓘᓐᓃᑦ ᖁᕝᕙᕆᐊᖅᑎᑦᑎᑲᓐᓂᖅᑐᓂᓪᓗ ᐃᓕᓐᓂᐊᕈᑎᖏᓐᓂᒃ. ᐃᓕᓐᓂᐊᒐᒃᓴᐃᑦ 

ᐊᖏᖅᑕᐅᔪᓐᓇᖅᑐᑦ ᐃᓚᖃᕈᓐᓇᖅᑐᑦ ᓴᓇᔪᓕᕆᓂᕐᒧᑦ ᐃᓕᓐᓂᐊᖅᑐᑦ, ᐃᓄᖕᒧᑦ ᐃᑲᔪᖅᑐᐃᕙᖕᓂᕐᒧᑦ 

ᐱᓕᕆᔨᐅᓂᕐᒧᑦ ᐊᔪᕈᓐᓃᖅᓴᕐᓂᖅ, ᐃᓐᓇᕐᓄᑦ ᐃᓕᓐᓂᐊᖅᑐᓄᑦ, PASS ᐊᒻᒪᓗ ᑐᙵᕕᓕᐅᕈᑎᐅᓂᕋᖅᑕᐅᔪ-ᒥᒃ 

ᐃᓕᓐᓂᐊᒐᒃᓴᓂᒃ. 

ᓄᓇᕗᑦ ᑐᙵᕕᒃᑯᑦ ᑐᙵᕕᖓᑦᑕ ᑲᑎᒪᔨᖏᑦ ᐋᖅᑭᒋᐊᖅᓯᓚᐅᕐᒪᑕ ᑐᓐᓂᖅᑯᑕᐅᕙᒃᑐᓂᒃ ᐱᓕᕆᐊᒃᓴᒥᒃ 

ᐊᑐᐊᒐᓐᓂᒃ 2025-ᖑᑎᓪᓗᒍ ᓄᖅᑲᑎᑦᑎᓪᓗᑎᒃ ᑐᙵᕕᐅᑉ ᐃᓐᓇᕐᓄᑦ ᐃᓕᓐᓂᐊᖅᕕᖕᓄᑦ ᐃᓕᓐᓂᐊᖅᑐᓄᑦ 

ᐱᓕᕆᐊᒥᒃ ᐱᔾᔪᑎᒋᓪᓗᒍ ᖁᓕᕇᓕᒃᓯᒪᔪᓂᒃ ᐊᔾᔨᐸᓗᖏᖏᓐᓂᒃ ᑮᓇᐅᔭᖃᖅᑎᑦᑎᓂᐅᔪᓂᒃ ᒪᑭᒋᐊᖅᑕᒃᑯᑦ ᐃᓄᐃᑦ 

ᐱᓕᒻᒪᒃᓴᕐᓂᕐᒧᑦ ᑯᐊᐳᕇᓴᖓᑦ. ᑐᙵᕕᖓᑦ ᑲᔪᓯᓂᐊᖅᑐᖅ ᐱᓕᒻᒪᒃᓴᕐᓂᕐᒥᒃ ᐃᖅᑲᓇᐃᔭᕆᐊᖅᓴᕐᓂᕐᒥᒡᓗ 

ᑐᓐᓂᖅᑯᓯᐊᓂᒃ, ᐊᒻᒪᓗ ᓱᓕ ᐃᓕᖅᑯᓯᓕᕆᓂᕐᒧᑦ ᒪᒥᓴᕐᓂᕐᒧᓪᓗ ᐱᓕᕆᐊᒃᓴᐅᔪᓂᒃ. 

ᓄᓇᕗᑦ ᑐᙵᕕᒃᑯᑦ ᑐᙵᕕᖓᑦ ᑐᓂᓯᓯᒪᕗᑦ ᑐᓐᓂᖅᑯᑕᐅᕙᒃᑐᓂᒃ ᐊᓯᖏᓐᓄᑦ ᐱᓕᕆᐊᒃᓴᐅᔪᓄᑦ ᐃᓄᓐᓄᑦ 

ᓄᓇᕗᒦᑦᑐᓂᒃ ᖁᓖᑦ ᐊᕐᕌᒍᑦ ᐅᖓᑖᓂᓗ ᐊᑭᓂᐅᑎᒋᓕᖅᑐᑦ. ᐱᓕᒻᒪᒃᓴᕐᓂᕐᒧᑦ ᐃᖅᑲᓇᐃᔭᕆᐊᖅᓴᓂᕐᒧᓪᓗ 

ᐱᓇᔪᒃᑲᓐᓂᕈᑏᑦ ᑐᓐᓂᖅᑯᓯᐊᒧᑦ ᑲᔪᓯᔪᑦ ᑕᒪᑐᒥᖓ ᑐᓂᕐᕈᑎᒋᓯᒪᓂᕐᒥᒃ ᐃᓄᖕᓂᒃ ᐃᑲᔪᕐᓂᕐᒥᒃ ᐱᓕᒻᒪᒃᓴᖅᑐᓂᒃ, 

ᐃᓕᓐᓂᐊᕐᓂᕐᒧᑦ ᐱᕙᓪᓕᐊᑎᑦᑎᔪᓂᒃ ᐊᒻᒪᓗ ᐃᖅᑲᓇᐃᔮᖅᑖᕈᒪᔪᓂᒃ. 

ᐱᓇᓱᒍᑏᑦ ᐊᑐᐃᓐᓇᐅᔪᑦ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᑕ ᐃᕐᖐᕐᓈᖅᑕᐅᑎᖓᒍᑦ ᑐᓂᔭᐅᔪᓐᓇᖅᐳᓪᓗ 

ᑎᑎᖅᑲᓂᐊᖅᕕᒃᑯᑦ, ᐃᕐᖐᕐᓈᖅᑕᐅᑎᒃᑯᑦ, ᓇᖕᒥᓂᖅ ᑐᓂᓗᒍᓘᓐᓃᑦ ᓄᓇᓕᓐᓂ ᑐᖅᑲᖅᑕᖅᕕᖏᓐᓄᑦ. 

ᑐᑭᒋᓯᐊᒃᑲᓐᓂᕈᒪᒍᕕᑦ, ᐅᖃᖅᕕᒋᒍᒃ ᐊᕐᓇᐅᔪᖅ ᖃᐅᒪᒃ, ᑐᑭᒧᐊᒃᑎᑦᓯᔨᐅᑉ ᑐᖏᓕᖓᑦ ᐃᓄᐃᑦ ᐱᓕᒻᒪᒃᓴᕐᓂᕐᒧᑦ 

ᐱᔨᑦᑎᕋᐅᑎᓄᒡᓗ, ᐅᕗᖓ 867-975-4900, ᐊᑭᖃᙱᑦᑐᒧᑦ 1-888-646-0006, 

ᐅᒡᕙᓘᓐᓃᑦ foundation@tunngavik.com  

